
Tað er tú, sum tekur endaliga avgerð um tína útbúgving, 
men nú kanst tú fáa svar upp á spurningar um lestur her 
í Sosialinum. Holger Arnbjerg, sum starvast á Altjóða 
Skrivstovuni við Fróðskaparsetur Føroya, og Bjørg Róin, lærari 

á Føroya Studentaskúla í Hoydølum, vegleiða teg um tínar 
møguleikar innan útbúgving og um tey fíggjarligu viðurskiftini.

Holger og Bjørg arbeiða dagliga við at vegleiða fólki, sum ætla 

sær undir útbúgving í Føroyum ella uttanlands, antin tað er 
styttri ella longri  útbúgving, verklig ella ástøðilig.
Tú kanst senda spurningar um útbúgvingar til post@sosialurin.
fo, og so svara Holger og Bjørg tær her í Sosialinum. 

SPURNARSÍÐAN

Spyr og fá svar um útbúgvingar. Allar. Allastaðni.

15.MARS ER FREIST AT SØKJA 
INN Á GYMNASIALAR MIÐNÁMS-
ÚTBÚGVINGAR Í FØROYUM

Umsóknarfreist og 
umsóknarmannagongd
Freistin at søkja inn á mið náms út-
búgv ingunum í Føroyum er 15.mars. 
Umsóknarblaðið til mið náms út búgv-
ingarnar er sam skip að, tað vil siga, at 
sama um sókn  ar blað skal nýtast til allar 
miðnámsútbúgvingar. Um søkj  ar  ar skulu 
prioritera teirra út búgv ing ar ynskir, 
t.v.s. velja hvørja útbúgving tey ynskja 
sum nummar 1, nummar 2 og nummar 
3, og so skal um søkn ar blaðið, sum skal 
printast út, saman við prógvum (9. ella 
10.flokks prógv og evt. annað) bert send-
ast til tann skúlan, sum hevur fyrsta 
prioritet. Hevur man bert eitt ynski, so 
skrivar man bert 1. priori tet. Kemur ein 
umsøkjari inn á sín fyrsta prioritet, fer 
umsóknin ikki víðari til prioritet tvey, 
men kem ur umsøkjarin ikki inn á sín 
fyrs ta prioritet, fer umsóknin víðari til 
prioritet nummar tvey, sum so tekur 
støðu til upptøku ella ikki- upptøku o.s.v.

Umsóknarbløð og vegleiðing fáast 
á heimasíðuna hjá MMR (Menta mála-
ráðið), á heima síðu num hjá mið náms-
skúlunum, á fram halds deildunum, og 
um søkj arar kunnu seta seg í sam band 
við lestr arvegleiðingina á mið náms-
skúlu num, um iva spurn ingar eru.

Allir næmingar á fram halds-
deildunum í 9. og 10.flokk eiga at 
hava fingið kunningarhefti um tær 
gymnasialu miðnámsskúlaskipanir. 
Annars kann hetta kunningarhefti 
fá a st við at venda sær til ein av 
framhaldsdeildunum. 

Á www.breyt.net ber eisini til at lesa 
um skipanina.

Hesar gymnasialu útbúgv-
ingar eru í Føroyum 
Ein gymnasial útbúgving er fyrst og 
fremst ein almennandi út búgv ing og 
ein fyrireiking til hægri lestur og ikki 
ein útbúgving, sum gev ur atgongd 
til eitt ávíst yrki. Tú kanst taka eina 

gymnasialu mið náms útbúgving á eina 
av seks ymiskum breytum. Tær eru : 
Búskap ar breyt (Føroya Handilskúli 
í Tórshavn og Føroya Handilsskúli 
á Kambsdali) Til feingis breyt (Fiski-
vinnu skúl in í Vestmanna) Tøkni-
breyt (Tekn iski Skúlin í Klaksvík)                                                                                                                   
Fyri  reik  ing ar breyt (Studenta-
skúl in og HF-skeiðið í Eysturoy, 
Klaksvíkar HF-skeið  og Føroya 
Studenta  skúli og HF-skeið)                                                                                                                      
Hug  breyt (Studentaskúlin og HF-skeiðið 
í Eystur oy, Mið náms skúlin í Suðuroy 
og Før oya Studenta  skúli og HF-skeið)                                                                                                             
Náttúru  breyt (Studentaskúlin og HF-
skeiðið í Eysturoy, Mið náms  skúlin í 
Suðuroy  og  Føroya Studenta  skúli og 
HF-skeið)                                                                                                                             

Alla r breytir eru trý ára breytir, tó er 
Fyrireikingarbreytin ein tvey ára breyt, 
ið serliga er ætla tilkomnum næmingum.                                                                                                                                       

Á øllum breytum eru felags-
læru greinar, breyta læru grein ar og 
vallærugreinar. Felags læru grein ar 
eru kravdar læru grein ar uttan mun 
til breytaval. Breytalærugreinar eru 
kravdar lærugreinar, sum eyðkenna 
einstøku breytirnar. Vallærugreinar 
eru lærugreinar, sum næmingurin 
kann velja eftir egnum áhuga, tó við 
serstøkum avmarkingum á einstøku 
breytunum.

Á Búskaparbreytini í Tórshavn 
og á Hug-og Náttúrubreytirnar í 
Tórshavn eru skipaðar lestrarleiðir, sum 
umsøkjarar skulu velja seg inn á, tá søkt 
verður inn á  hesum breytum.

Slóðbrótandi miðnám á enskum
Nú verður gjørligt at taka eina 
studentsútbúgving á enskum í Føroyum. 

Frá komandi skúlaári fer Føroya 
Handilsskúli á Kambs dali at seta á stovn 
ein flokk á Búskaparbreytini, har megin-
part urin av undirvísingini fer fram á 
ensk um máli. Nýggi flokkkurin eitur 
International Business Studies (IBS).

At taka eina gymnasiala mið-

náms útbúgving á enskum merk ir 
ikki, at móðurmálið verð ur frá valt, tí 
næmingarnir koma fram vegis at hava 
føroyskt á tímatalvuni. Fyri føroysku 
næm ing ar nar kemur fakliga innihaldið 
at vera neyvt tað sama sum á Búskap-
ar breytini, og koma teir framvegis at 
hava Føroyskt A sum kravda læru grein. 
Útlendsku og ný-før oysku næmingarnir 
koma at fáa frá læru í føroyskum á einum 
fyri teir hóskandi stigi.

 
Næmingar
Næmingarnir verða býttir upp í tríggj ar 
bólkar: 
1) føroyingar, sum ynskja eina øðrvísi og 
spennandi avbjóðing, 
2) útlendingar, sum ikki hava kunn leika 
til føroyskt og danskt mál, og 
3) føroyingar, sum hava enskt sum 
heima mál.

Ungir føroyingar gerast al samt 
stinnari í enskum, og IBS loyvir ung-
dóminum at nýta hendan før leika longu 
í mið náms skúla num. At hesir næmingar 
koma at hava handilsmálið á enskum 
vil uttan iva føra hópin av ágóðum við 
sær, t.d. økt handilsvirksemi uttanfyri 
Norður lond, og at fleiri næmingar leita 
sær út um Norðurlond at nema sær 
víðari útbúgving.

IBS gevur atgongd til:    
• Víðari lestur á handilsháskula ella 
universiteti.
• Fara í læru í peningastovni, grann-
skoðara virki, tryggingar felagi, skriv-
stovu, handli v.m. 
• Fara í arbeiði.

Umsóknarfreist
Umsóknarfreistin at søkja inn á 
International Business Studies á 
Føroya Handilsskúla á Kambsdali er 
sunnudagin, 15. Mars. Fyri at verða tikin 
inn á IBS krevst, at tú hevur lokið 9. flokk 
ella hevur samsvarandi kunnleikastøði.

Spurningur 1

Hvussu er við kvotu 
2 í Danmark?

Freistin er 15. mars kl. 12.00 og mann søkir inni á: 
optagelse.dk

Upptøka gjøgnum kvotu 2 er fyri umsøkjarar, 
sum av ymsum orsøkum ikki kunnu verða tiknir 
upp gjøgnum kvotu 1 ella sum umframt miðaltalið 
skulu metast eftir øðrum førleikum.

Tað er útbúgvingarstaðið, sum tekur upp við 
støði í eini ítøkiligari heildarmeting av tí einstøku 
kvotu 2-umsóknini. Kvotu 2-krøvini í 2014 fyri allar 
útbúgvingar í Danmark eru at finna her: http://
ufm.dk/uddannelse-og-institutioner/videregaende-
uddannelse/sogning-optag-og-vejledning/afslag/
afslagspjece-2014-endelig-version.pdf 

Minst til at kanna kvotu 2-krøvini fyri 2015 hjá 
útbúgvingarstaðnum, fyri at kunna meta um kvota 
2 er viðkomandi fyri teg. Krøvini kunnu vera sera 
ymisk frá útbúgving til útbúgving. 

Søk gjøgnum kvotu 2, um tú ikki ert vísur í, at 
miðaltalið hjá tær er nóg høgt, og tú metir, at tú 
hevur førleikar, ið hóska til kvotu 2-krøvini hjá 
útbúgvingini. Um tú søkir gjøgnum kvotu 2, verður 
tú mettur í báðum kvotum!

Á flestu universitetsútbúgvingum er tað bert ein 
lítil partur (10%) av plássunum, sum fer til kvotu 
2-umsøkjarar. Á hinum hægru útbúgvingunum telja 
kvotu 2-plássini frá 35% til 50% av lestrarplássunum. 
Á einstøkum útbúgvingum skulu øll søkja gjøgnum 
kvotu 2 orsakað av royndum og venjingum.

Um tú ert í holt við at supplera, tá freistin endar 15. 
mars, skalt tú skriva tað í umsóknina. Prógvini skalt 
tú senda inn áðrenn 5. juli. Prógv og skeiðsprógv 
skulu altíð hjáleggjast tí talgildu umsóknini.                                                                                                                            
Øll skjalprógv skulu uploadast á optagelse.dk og 
knýast at umsóknini. Minst til at senda eitt skjal 
við undirskrift, (eitt skjal til hvørja útbúgving) um 
tú ikki hevur Nem-ID. Skjalið kemur fram, tá tú ert 
liðugur við umsóknina inni á optagelse.dk 

Ein motiverað umsókn kann vera ein partur 
av heildarmetingini í kvotu 2. Í henni skalt tú 
grundgeva fyri tíni motivatión at søkja um upptøku 
og greiða frá hvussu tínar royndir og ítrív hava 
týdning fyri tína útbúgving. Hetta merkir, at tú 
skalt seta teg væl inn í, hvat útbúgvingin handlar 
um.

Vinarliga Bjørg og Holger 


